
IRSIY KASALLIKLAR TASHXISI VA HUJAYRA TERAPIYASI
Ilhomova D.O¢., Gapparova R., Soatov B.B.
Mirzo Ulug‘bek nomidagi O‘zbekiston milliy universitetining Jizzax filliali
E-mail: ilkhomova0805@gmail.com

Annotatsiya: Mazkur tezisda irsiy kasalliklarning tashxisi va hujayra
terapiyasining zamonaviy usullari ko‘rib chiqiladi. Irsiy kasalliklarning kelib
chigish sabablari, diagnostikasi hamda genetik tekshiruvlar, biokimyoviy testlar va
sitogenetik tahlillar orgali aniglash usullari batafsil tahlil gilinadi. Shuningdek,
hujayra terapiyasining asosiy yo‘nalishlari, jumladan, regenerativ tibbiyot, gen
terapiyasi va CRISPR-Cas9 texnologiyasining ahamiyati muhokama gilinadi.
Tadgiqgotlar zamonaviy ilmiy tadgigotlarga asoslanib, irsiy kasalliklarni aniglash
va davolashning ilg‘or usullarini yoritib beradi. Ushbu tadqiqot sohaga oid olimlar,
tibbiyot mutaxassislari va genetik tadqgiqotchilar uchun foydali bo‘lishi mumkin.

Kalit so‘zlar: molekulyar biologiya, regenerativ tibbiyot, erta tashxislash,
prenatal diagnostika, amniyosentez, xorionik villus biopsiyasi, sekvenirlash,
CRISPR-Cas9.

Kirish: Irsiy kasalliklar inson genetik materialidagi o‘zgarishlar natijasida
yuzaga keladigan kasalliklar hisoblanadi. Ular odatda ota-onadan bolaga irsiy yo°‘l
bilan o‘tadi va organizmning turli tizimlariga ta’sir ko‘rsatishi mumkin.
Zamonaviy tibbiyot va ilm-fan rivojlanishi tufayli bu kasalliklarni aniglash va
davolashning yangi samarali usullari ishlab chigilmogda. Aynigsa, genetik
tekshiruvlar, molekulyar biologiya va regenerativ tibbiyot sohalaridagi yutuglar
ushbu kasalliklarni erta tashxislash va samarali davolash imkonini bermoqgda[1].

Irsiy kasalliklarning kelib chiqgishiga sabab bo‘luvchi asosiy omillar gen
mutatsiyalari, xromosomalardagi o‘zgarishlar va irsiy moyillik bilan bog‘liqdir[2].
Ba’zi kasalliklar autosomal dominant yoki autosomal retsessiv yo‘l bilan o‘tishi

mumkin, boshqgalari esa jinsiy xromosomalarga bog‘liq bo‘ladi. Ushbu

kasalliklarni aniglash va davolash uchun turli xil metodlar va innovatsion
yondashuvlar mavjud.

Asosly qism: Irsiy kasalliklarning tashxisini qo‘yish uchun zamonaviy
diagnostik metodlar keng qo‘llaniladi.

Genetik testlar irsiy kasalliklarni aniglashning eng samarali usullaridan biri
hisoblanadi. DNK tahlili orgali inson organizmidagi muayyan mutatsiyalarni
aniglash mumkin. Ushbu testlar individual xavf omillarini baholash va kasallikning
oldini olish imkoniyatini yaratadi. Prenatal diagnostika esa homiladorlik davrida
homilaning genetik kasalliklarga moyilligini aniglashga yordam beradi.
Amniyosentez va xorionik villus biopsiyasi kabi usullar homila rivojlanishida
genetik nugsonlar bor-yo‘qligini erta aniglash imkonini beradi[4].

Biokimyoviy testlar irsiy kasalliklarni aniglashda muhim rol o‘ynaydi.
Ma’lum fermentlar yoki ogsillar darajasini o‘lchash orqali kasallik mavjudligini
baholash mumkin[5]. Masalan, fenilketonuriya kabi irsiy metabolik kasalliklar shu
tarzda tashxislanadi. Sitogenetik testlar esa xromosomalardagi o‘zgarishlarni
aniglash uchun qo‘llaniladi. Kariotip analiz yordamida Daun sindromi kabi
kasalliklarni tashxislash mumkin[6].

Bundan tashqari, yangi avlod sekvenirlash (NGS - Next-Generation
Sequencing) texnologiyasi genetik kasalliklarni aniq va tezkor tashxislashda
muhim rol o‘ynamoqda[7]. Bu texnologiya tufayli bemorlarning genomlari chuqur
o‘rganilib, irsiy kasalliklarning kelib chiqish sabablari aniqroq tushuniladi.

Hujayra terapiyasi zamonaviy tibbiyotda genetik kasalliklarni davolashda
muhim o‘rin tutmoqda. Bu wusul inson organizmidagi shikastlangan yoki
mutatsiyaga uchragan hujayralarni almashtirish yoki tiklashga qaratilgan bo‘lib,
regenerativ  tibbiyot va biotexnologiyaning ilg‘or yo‘nalishlaridan biri
hisoblanadi[8].

Hujayra terapiyasining eng asosiy yo‘nalishlaridan biri stromal hujayralar
asosidagi davolash usullaridir. Ushbu hujayralar organizmning turli to‘qimalarini
qayta tiklash xususiyatiga ega bo‘lib, yurak - qon tomir kasalliklari, suyak -
muskul tizimi shikastlanishlari va immun tizim kasalliklarini davolashda
go‘llaniladi[9]. Shuningdek, gen terapiyasi orgali genetik nugsonlarni tuzatish ham
keng qo‘llanilmoqda. Bu usulda bemor organizmiga sog‘lom genlar kiritilib,
genetik kasalliklarning oldini olish yoki ularni davolash magsad gilingan[10].

CRISPR-Cas9 texnologiyasi genetik muhandislikning eng ilg‘or
yutuglaridan biri bo‘lib, bu usul orqali irsiy kasalliklarni gen darajasida tahrirlash
va mutatsiyalarni tuzatish imkoniyati yaratilmoqda[11]. Ushbu texnologiya genetik
kasalliklarning oldini olish va davolashda ingilobiy yechim sifatida baholanmoqda.

Xulosa o‘rnida irsiy kasalliklarning tashxisi va hujayra terapiyasi bugungi

kunda tibbiyotning eng dolzarb yo‘nalishlaridan biri hisoblanadi. Genetik

tekshiruvlar tufayli kasalliklarni erta bosgichda aniglash va mos ravishda davolash
mumkin. Hujayra terapiyasi va gen muhandisligi esa genetik kasalliklarga
innovatsion yondashuvni ta’minlab, ularni samarali davolashga yo‘l ochmoqda.
Kelajakda ushbu texnologiyalar yanada takomillashib, irsiy kasalliklarni butunlay
yo‘q qilish imkoniyatini yaratishi kutilmogda.

